
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ 

<<   >>-ի 2012 թվականի թիվ ----Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԵՂԱՐՔՈՒՆԻՔԻ ՄԱՐԶԻ ՍՈԹՔ ՀԱՄԱՅՆՔԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
    Ղեկավարվելով <<Պետական կառավարչական հիմնարկների մասին>> Հայաստանի Հանրապետության օրենքի 4-րդ, <<Տեղական ինքնակառավարման մասին>> Հայաստանի Հանրապետության օրենքի 49-րդ, Հայաստանի Հանրապետության քաղաքացիական օրենսգրքի 605-րդ և <<Պետական ոչ առևտրային կազմակերպությունների մասին>> Հայաստանի Հանրապետության օրենքի 5-րդ հոդվածներով՝ Հայաստանի Հանրապետության կառավարությունը որոշում է. 

1. <<Հայաստանի Հանրապետության կառավարությանն առընթեր պետական գույքի կառավարման վարչություն>> պետական կառավարչական հիմնարկին ամրացված՝ Հայաստանի Հանրապետության Գեղարքունիքի մարզի Սոթքի միջնակարգ դպրոցի 1206 քառ. մ ընդհանոր մակերեսով և 3 075 312 դրամ հաշվեկշռային արժեքով 5-րդ մասնաշենքը և դրա սպասարկման ու օգտագործման համար անհրաժեշտ 0.11738 հեկտար հողատարածքը հետ վերցնել և առանց օտարման իրավունքի նվիրաբերել Սոթքի գյուղական համայնքին՝ մանկապարտեզ օգտագործելու պայմանով: 
2. Հայաստանի Հանրապետության կառավարությանն առընթեր պետական գույքի կառավարման վարչության պետին՝ Հայաստանի Հանրապետության Գեղարքունիքի մարզպետի հետ համատեղ իրականացնել սույն որոշման 1-ին կետում նշված գույքի առանձնացում: 
Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահին` հիմք ընդունելով սույն որոշումը, նշված գույքի նկատմամբ Հայաստանի Հանրապետության օրենսդրությամբ սահմանված կարգով գրանցել Հայաստանի Հանրապետության սեփականության իրավունքը: 
3. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշման 2-րդ կետում նշված աշխատանքների ավարտից հետո, Հայաստանի Հանրապետության Գեղարքունիքի մարզի Սոթք համայնքի ղեկավարի հետ կնքել սույն որոշման   1-ին կետում նշված անշարժ գույքի նվիրաբերության պայմանագիր /այսուհետ՝ պայմանագիր/՝ պայմանագրում նախատեսելով, որ պայմանագրից ծագող գույքային իրավունքների պետական գրանցման ծախսերը ենթակա են իրականացման Հայաստանի Հանրապետության Գեղարքունիքի մարզի Սոթք համայնքի միջոցների հաշվին:

ՀՀ տարածքային կառավարման նախարարի առաջին տեղակալ 
Վաչե Տերտերյան
ՏԵՂԵԿԱՆՔ - ՀԻՄՆԱՎՈՐՈՒՄ
     <<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԵՂԱՐՔՈՒՆԻՔԻ ՄԱՐԶԻ ՍՈԹՔ ՀԱՄԱՅՆՔԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Անհրաժեշտությունը
    Մանկապարտեզ կառուցելու նպատակով մարզպետարան է դիմել Սոթք համայնքի ղեկավարը՝ դպրոցի 5-րդ մասնաշենքը Սոթքի գյուղական համայնքին հանձնելու խնդրանքով: Սոթք համայնքի թիվ 5-րդ միջնակարգ դպրոցը վթարային վիճակում է և որևէ նպատակի չի ծառայում:

<<Հայաստանի Հանրապետության Գեղարքունիքի մարզի Սոթք համայնքին գույք նվիրաբերելու մասին>> ՀՀ կառավարության որոշման նախագծի ընդունումը պայմանավորված է նրանով, որ ՀՀ Գեղարքունիքի մարզի սահմանամերձ Սոթք համայնքը մանկապարտեզի շենք չունի: 

2. Ընթացիկ իրավիճակը և խնդիրները
Սոթք գյուղական համայնքի միջնակարգ դպրոցի 5-րդ մասնաշենքը համաձայն <<Հայսեյսմշին և ԿՊԳՀԻ>> ԲԲԸ-ի եզրակացության` դպրոցի 5-րդ մասնաշենքի 2-րդ հարկն անհրաժեշտ է կազմաքանդել, իսկ 1-ին հարկը՝ ուժեղացնել: 5-րդ վթարային մասնաշենքի ընդհանուր մակերեսը` 1206 մ/ք, իսկ ինքնարժեքը կազմում է 3075.312 հազ. դրամ: Վերոնշյալ մասնաշենքը Սոթք համայնքին հանձնելու դեպքում համայնքը պարտավորվում է կատարել շինվերանորոգման համապատասխան աշխատանքներ և կառուցել մանկապարտեզ: 

3. Տվյալ բնագավառում իրականացվող քաղաքականությունը
Մարզի սահմանամերձ Սոթք համայնքում կլուծվի մանկապարտեզ ունենալու խնդիրը:
4.Կարգավորման նպատակը և բնույթը
Սույն որոշման ընդունման դեպքում ՀՀ Գեղարքունիքի մարզի սահմանամերձ Սոթք համայնքը կունենա մանկապարտեզի շենք:
5. Նախագծի մշակման գործընթացում ներգրավված ինստիտուտները և անձիք
Սույն որոշման նախագծի մշակման գործընթացում ինստիտուտների և հաստատության ներկայացուցիչներ չեն ընդգրկվել:

6.
Ակնկալվող արդյունքը
Նախագծի ընդունմամբ Սոթք համայնքի միջմնակարգ դպրոցի 5-րդ մասնաշենքը կապամոնտաժվի մանկապարտեզ կառուցելու համար: 

Նախագծի ընդունմամբ կլուծվի Սոթք համայնքում մանկապարտեզ ունենալու խնդիրը:

ՀՀ տարածքային կառավարման նախարարի առաջին տեղակալ 
Վաչե Տերտերյան
ՏԵՂԵԿԱՆՔ
     <<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԵՂԱՐՔՈՒՆԻՔԻ ՄԱՐԶԻ ՍՈԹՔ ՀԱՄԱՅՆՔԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՄԱՍԻՆ 

<<Հայաստանի Հանրապետության Գեղարքունիքի մարզի Սոթք համայնքին գույք նվիրաբերելու մասին>> Հայաստանի Հանրապետության կառավարության որոշման նախագծի ընդունման  կապակցությամբ  ՀՀ պետական բյուջեում ծախսերի և եկամուտների էական ավելացում կամ նվազեցում   չի նախատեսվում:


ՏԵՂԵԿԱՆՔ

     <<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԵՂԱՐՔՈՒՆԻՔԻ ՄԱՐԶԻ ՍՈԹՔ ՀԱՄԱՅՆՔԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԲԱՑԱԿԱՅՈՒԹՅԱՆ ՄԱՍԻՆ
 <<Հայաստանի Հանրապետության Գեղարքունիքի մարզի Սոթք համայնքին գույք նվիրաբերելու մասին>> ՀՀ կառավարության որոշման նախագծի ընդունման առնչությամբ իրավական ակտերում փոփոխություն չի նախատեսվում:
ՀՀ տարածքային կառավարման նախարարի առաջին տեղակալ 
Վաչե Տերտերյան
